
Gipuzkoako Aldizkari Ofiziala  
 

7 UDAL ADMINISTRAZIOA  
ERRENTERIAKO UDALA  
Errenteriako udalerrian hiri hondakinak solidoak jasotzeko udal ordenantzaren lehenengo 
aldaketa. Behin betiko onespena. 

ERRENTERIAKO UDALA 

Hirigintza 

Iragarkia 

Udalbatzarrak, 2005eko irailaren 30ean egindako ohiko bilkuran, hasierako onarpena eman zion
Errenteriako Udala Errenteriako udalerrian hiri-hondakin solido eta hondar-bilketa arautuko duen 
udal ordenantzaren lehen aldaketa-ri, 2005eko irailean udaleko zerbitzu teknikoak egina.  

Erabaki horren iragarkia 2005eko urriaren 13ko Gipuzkoako Aldizkari Ofizialaren 194 atalean
argitaratu zen, eta jendaurrean jarritako 30 eguneko epean ez da inongo erreklamaziorik izan. 

Hori guztia kontutan izanik, Alkateak 2005eko abenduaren 1ean emandako ebazpenaren bidez
aipatutako Ordenantzaren Aldaketa-ri behin betiko onarpena eman zion. 

Erabaki horren arabera, Ordenantzaren Aldaketaren testu osoa argitaratuko da 

«Errenteria hiri hondakin solidoak jasotxeko udal ordenantzaren lehenengo aldaketa». 

ZIO AZALPENA 

Kontua dendek ateratzen dituzten egurrezko, kartoizko edo plastikakozko kaxak hiri hondakinak
jasotzeko sistemati at uztea da. 

Hori guztia, kaleak apaindura eta estetika aldetik gutxiengo baldintza batzuetan edukitxeko xedez
egingo da, hain zuzen modu horretan ekidingo delako hiri-hondakinak kaleetan uztea. 

Ordenantzaren aldaketan bertan adierazten dira hondakin horiek behar bezala kudeatzeko
alternatibak zeintzuk diren, hots, Hondakinei buruzko 10/98 Legearen 11.2 artikuluan xedatutakoan
oinarrituz. 

Artikulua bakarra. 

Aldaturik geratuko da Errenterian hiri hondakin solidoak jasotzeko udal ordenantzaren 10. Artikulua,
zeina ondorengo eran idatzia geratuko baita: 

«10. Artikulua. 

1. Udal zerbitzutik al geratuko dira, eta beraz, hiri hondakinak jasotzeko sistema orokorrak ez ditu
zergatik jaso beharko ondoko gauzak:  

Indusketako gauzak, hareak, lurrak, industriagintzako hautsak eta edozein obra publiko zein pribatu

obra-hondakinak. Hau da: 

Pneumatiko, pneumatiko-estalki, bateria eta energia-metagailuak, industriagintzako plastika-
hondarrak, argi fluoreszenteak, bernizak, pinturak, kolak, likido korrosiboa, urinak eta olioak. 

Bidoi, lata handi, zumitz eta txirbilak. 

Hildako abereak, klinika eta ospitaletako hondakin anatomiko eta infekziosoak. 

Artikulu honetan zehaztu gabeko bestelako hondakinak ere, hots, ezaugarri bereziak dituztelako,
etxe-hondakinak jasotzeko zerbitzuak jaso ez ditzakeenak. 

Aitatutako hondakin guztiak Aizmendi hondakin geldoan hondakindegira eraman beharko dira, edo
bestela, San Markos Mankomunitatearekin harremanetan jarri.  

2. Era berean, udal zerbitzutik at geratuko dira, eta beraz, hiri hondakinak jasotzeko sistema
orokorrak ez ditu zergatik jaso beharko ondoko gauzak:  

Fruta eta barazkiak ibiltzeko egurrezko, kartoizko edo plastikozko kaxak. 

Jaso gabe utziko diren dendetako hondakinekin dendariek hauxe egin beharko dute: 

Egurrezko, kartoizko edo plastikazko fruta eta barazki kaxak Eskualdeko Merkatuetako
Berreskuratze Gunera eramango dituzte aldez aurretik sailkatzen ibili gabe, edo bestela, San
Markoko Hondakindegiko Birziklatze Gunera eramango dituzte, baina kasu honetan egurra, kartoia
edo plastikoa sailkatuta, hain zuzen gero birziklatu ahal izateko». 

AZKEN XEDAPENAK 

Lehenengoa. Ordenantza hau indarrean sartuko da Gipuzkoako Aldizkari Ofizialean testu osoa
argitaratu eta hamabost egun pasa ondoren. 

Bigarrena. Egun horretatik aurrera indargabeturik geratuko da ondorio guztietarako ordenantzaren
lehengo 10. Artikulua, hain zuzen testu honekin ordezkatua izango delako.  

Era berean, indargabeturik geratuko dira ordenantza-aldaketa honen aurkako udal xedanen oro.  

Errenteria, 2005eko abenduaren 1a.—Juan Carlos Merino González, Alkatea. 

